
A.L. 452 tal-2020

ATT DWAR L-AMMINISTRAZZJONI PUBBLIKA
(KAP. 595) 

Ordni tal-2020 li jemenda l-Ordni dwar 
it-Twaqqif tal-Aġenzija Community Malta 

BIS-SAĦĦA tas-setgħat mogħtija permezz tal-artikolu 26 tal-Att
dwar l-Amministrazzjoni Pubblika, il-Prim Ministru għamel dan l-
ordni li ġej:- 

Titolu.

A.L. 436 tal-
2020.

1. It-titolu ta’ dan l-ordni hu l-Ordni tal-2020 li jemenda l-
Ordni dwar it-Twaqqif tal-Aġenzija Community Malta u dan l-ordni
għandu jinqara u jinftiehem ħaġa waħda mal-Ordni dwar it-Twaqqif
tal-Aġenzija Community Malta, hawn iżjed ’il quddiem imsejjaħ "l-
Ordni prinċipali". 

Jissostitwixxi l-
artikolu 12 tal-
Ordni prinċipali. 

2. L-artikolu 12 tal-Ordni prinċipali għandu jiġi sostitwit bl-
artikolu ġdid li ġej: 

Jissostitwixxi l-
Ewwel Skeda li 
tinsab mal-
Ordni prinċipali. 

3. L-Ewwel Skeda li tinsab mal-Ordni prinċipali għandha tiġi
sostitwita bl-Iskeda ġdida li ġejja: 

"Skeda
(artikolu 12) 

Sapport promozzjonali lill-Aġenti. 

Wieħed fil-mija (1%) tal-investiment dirett eċċezzjonali sa
għaxar (10) applikanti mogħtija ċertifikat ta’ naturalizzazzjoni;

"12. (1) L-Aġenzija tista’ tagħmel ħlasijiet għal
sapport promozzjonali lill-Aġenti kull sena kalendarja.
F’każ li dawn il-ħlasijiet isiru, l-ammont imħallas lil kull
Aġent għandu jkun ibbażat fuq l-investiment dirett
eċċezzjonali magħmul mill-applikant biss, minbarra d-
dipendenti:

Iżda tali Aġent ma għandux ikun ġie sospiż
jew kellu l-liċenzja tiegħu revokata matul it-tnax (12)-il
xahar preċedenti. 

(2) Ħlasijiet skont is-subartikolu (1) għandhom
isiru fuq il-kriterji stabbiliti fl-Iskeda, ibbażati fuq id-data
ta’ sottomissjoni tal-applikazzjoni, u li huma esklużi minn
kwalunkwe taxxa.". 

Tnejn fil-mija (2%) tal-investiment dirett eċċezzjonali għal aktar
minn għaxar (10) iżda inqas minn jew daqs ħamsa u għoxrin (25)
applikant mogħti ċertifikat ta’ naturalizzazzjoni; 

Tlieta fil-mija (3%) tal-investiment dirett eċċezzjonali għal aktar
minn ħamsa u għoxrin (25) iżda inqas minn jew daqs ħamsin (50)
applikant mogħti ċertifikat ta’ naturalizzazzjoni; 

Erbgħa fil-mija (4%) tal-investiment dirett eċċezzjonali għal
aktar minn ħamsin applikant mogħti ċertifikat ta’ naturalizzazzjoni.". 

